

حرمت ربا
اور
غیر سودی مالیاتی نظام
ڈاکٹر محمود احمد غازی
انسٹی ٹیوٹ آف پالیسی اسٹڈیز اسلام آباد



پیش لفظ
قرآن پاک تو سچائیوں کا مرقع اور مجموعہ ہے لیکن ایک چھوٹی سی آیت جس نے بار بار قرآن کی حقانیت کے یقین کو مین الیقین کا درجہ دیا ہے
عسى أن تكرهو شيا وهو خير لكم
(خبر دار تم جس چیز سے دل برداشتہ ہو خود اس میں تمہارے لیے بڑا خیر ہے۔ سود کی حرمت ہمارے لیے ایک بدیہی حقیقت ہے اور الحمد للہ ہمارے دل و دماغ پر کبھی بھی شک اور تردد کا کوئی سایہ نہیں پڑا۔ لیکن یہ بھی ایک حقیقت ہے کہ مغربی فکر کے طلبہ کے اس دور میں سینکڑوں ہزاروں اذہان ایسے ہیں جو پروپیگنڈے کی قوت سے متاثر اور نتیجاً ذہنی پریشانی اور روحانی اضطراب میں مبتلا ہو جاتے ہیں۔ آج خود ہمارے ملک میں ایک طبقہ حکومت کے کچھ عناصر کی سرپرستی میں سود کے مسئلہ پر جو غلط فہمیاں پیدا کر رہا ہے اور دلوں میں جو کانٹے چھو رہا ہے اس پر ہم کتنے ہی کبیدہ خاطر کیوں نہ ہوں لیکن اس بحث میں ایک خیر کا پہلو یہ بھی ہے کہ اس کی وجہ سے وہ لٹریچر جنم لے رہا ہے جو اعتراضات کا موثر جواب فراہم کرتا ہے اور جس میں نظری اور عملی دونوں نقطہ ہائے نظر رہے مسئلہ کے مختلف پہلوؤں کا جائزہ لیا جارہا ہے۔ وقت کے چیلنج کا جواب تو اسی فکری اور عملی شمکش میں سے نمودار ہوتا ہے اور اس پہلو سے داستان حیات کی تعمیر و تشکیل میں ابلیس کا کردار بھی قابل فراموش نہیں
قصہ آدم کو رنگیں کر گیا کس کا لہو
سود کے مسئلہ پر بحث کے دوران جو چیزیں حال ہی میں پیش کی گئی ہیں۔ ان میں معروف محقق اور ہمارے عزیز بھائی ڈاکٹر محمود احمد غازی کی وہ تقاریر خصوصیت سے قابل ذکر ہیں جو انہوں نے مختلف علمی مذاکرات میں کی ہیں اور جن میں ایک طرف سود کے تصور کو بڑی صحت اور علمی


حرمت رہا اور غیر سودی مالیاتی نظام
دیانت کے ساتھ بڑے موثر دلائل کے ذریعہ پیش کیا گیا ہے اور دوسری طرف اسلامی خطوط پر بچت، قرض اور سرمایہ کاری کا ایک واضح نقشہ پیش کیا گیا ہے۔ جس میں مسلمانوں کی تاریخ کا خلاصہ بھی ہے اور مستقبل کے لیے نئی راہوں کی نشاندہی بھی۔ مجھے بڑی خوشی ہے کہ ڈاکٹر محمود احمد غازی صاحب نے ہماری درخواست پر ان تقاریر کو ایک مبسوط تحریر کی شکل میں مرتب کر دیا ہے اور اب انسٹی ٹیوٹ آف پالیسی اسٹڈیز اس مختصر مگر جامع تحریر کی اشاعت کی سعادت حاصل کر رہا ہے۔ مجھے توقع ہے کہ طالبان حق کے لیے اس مختصر کتاب میں بڑی روشنی اور رہنمائی ہے۔ اللہ تعالی برادرم غازی صاحب کی اس مفید خدمت کو قبول فرمائے اور اس کے ذریعہ دوسروں کی
رہنمائی کا سامان فرمائے۔
اسلام آباد ۳ فروری ۱۹۹۳ء

